
XITSONGA XA RIRIMI RO SUNGULA  NHLAWULO WA LE HENHLA
(Papila ro Sungula)
115-1/1D



GAUTENG DEPARTMENT OF EDUCATION

SENIOR CERTIFICATE EXAMINATION

XITSONGA XA RIRIMI RO SUNGULA NHLAWULO WA HENHLA
(Papila ro Sungula)

NKARHI:  3 wa tiawara

TIMAKISI:  160

SWITSUNDZUXO:

· Tsala hi Xitsonga lexi hlantswekeke.

· Swigaririmi, swivuriso, ni swivulavulelo swi fanele ku tirhisiwa hi mfanelo, ku nga ri ntsena-ntsena.

· Vakamberiwa va ta hunguteriwa timakisi loko mpeleto ni mahikahatelo ya vona ya hoxekile ni loko ntirho wa vona wu ri ni thyaka.




XIYENGE XA  A

XIVUTISO XA 1

Tsala pheji YIN’WE ntsena hi XIN’WE ntsena xa leswi landzelaka:

1.1. Tani hi murhangeri wa swichudeni, tsala xipici xa nkhuvo wo lelana ni vana lava hetaka xikolo.

1.2 Muongori ni muvabyi va burisana hi vuvabyi bya ‘Aids’.

1.3 U xichudeni xa ntangha khume.  Tsalela nhloko ya ndzawulo ya dyondzo memorandamu u n’wi hlamusela leswi ku lan’wa ka ntirho hi mathicara na ku pfumaleka ka ntwanano exikarhi ka mathicara ni ndzawulo leyi swi endlaka swona eka tidyondzo ta wena.
1x20=(20)

[20]

XIVUTISO XA 2

Tsala RIN’WE ra mapapila lawa:


2.1 Tsalela munghana wa wena papila u n’wi rungulela hi maxangu lawa u ya vonaka exikolweni xa n’wina.

2.2
Tsalela nhloko ya kholichi leyi u navelaka ku ya dyondza eka yona loko u pasa ntangha khume, u vutisa hi timali leti hakeriwaka ni tidyondzo leti dyondziwaka ekholichi yaleyo.


1x20=(20)

[20]

XIYENGE  XA  B

XIVUTISO XA 3

Hlaya ndzimana leyi landzelaka kutani u hlamula swivutiso leswi nga hansi ka yona:


Tiko ra swihlahla swo tlhuma ngopfu, ni mabaku lomu makocokocweni, a ri hlamarisanga loko ri ve ni tiyingwe ni tinkawu to tala.  Loko vanhu va ku va byala swibyalabyalani, tinkawu a to ta ti ta ku pinya, ti xopela, ni ku  xokolela timbewu leti byariweke, ku  sala ku lo tshwuka lomu masin’wini.  Vanhu va te hi hina, hi ku rhiya, va kala va ku go, va nga heti swiharhi leswi.  Timbuti ni marhole a swo sala hi ku tala hi tiyingwe.  A to xakela kunene loko ti fikile emintlhambini leyi.

Vafundhisi lavo basa na vona va fikile va karhatiwa hi swiharhi leswi.  Swirhapa 

swa vona ni masimu ya vona, swi dyiwile hi tinkawu leti.  Marhole ya nga ri


mangani ya dlayiwile hi tiyingwe.  Na vona a va famba hi ku chava lomu

mahlathini.  Ku ve ni xilo lexi pfuneke ngopfu vafundhisi, xi nga xibamu.  Va ringetile ku huma tsima va ya hlota lomu mabakweni ni le nhoveni, kutani hinkwako lomu a va famba kona a va pfuniwa hi Vantima, va ri vona lava bulaka hi tinhonga, va ri ni matlhari yo dlaya ha wona loko ku tshuka ku


pfukile yingwe.  Tinkawu a ti hlwelanga ku dyondza leswaku xibamu a xi ta ti heta loko ti phikela ku ntsakula ri lo hosi, ti ya xopela timbewu le masin’wini.

Endzhaku ka minkarhi, vanhu va wisile ku karhatiwa hi swilo leswi hikuva va swi hlongorile va sala va dya byi rhelela, hi leswi vanhu vo tala va nga sungula ku aka mintsonga ya vona va vandzekene etindhawini to tala leti  a ku nga akiwanga, kutani swiharhi swi chava vanhu lava.  Naswona vanhu va tshetshile tindhawu to tala va rima masimu.  Leswi swi hungutile ku tlhuma.

Vafundhisi va tsundzukile xikan’we ku lava ku kuma lomu ku xavisiwaka tipuluho to rima ha tona.  Swi vonakile leswaku ndhawu leyi  a yi faneriwa hi mugerho wa mati, lowu a wu ta kota ku cheleta masimu loko ku pfumaleka mpfula.  Loko va ri vanhu vona va tsakela ku dyondzisiwa marimele lamanene ya Valungu.


3.1
Tsala timhaka TIMBIRHI leti kombaka ku hlupheka ka vaaki va tiko.

3.2
Xana tinkawu a ti chava yini ku ya emasin’wini ni nhlekanhi?

3.3
Vanhu va endlile yini ku chavisa swiharhi swa nhova swi ya kule na vona?
(4)

(3)

(2)

3.4 
Vula timhaka TIMBIRHI leti vafundhisi va nga tiendla exikarhi ka vanhu lava.

3.5 
Hikokwalaho ka yini swiharhi swi kumekile etikweni leri?

3.6
Nyika tinhlamuselo ta swivulavulelo / swivulwana leswi landzelaka:
(4)

(3)

3.6.1 ku sala ku lo tshwuka

3.6.2 va te hi hina

3.6.3
ku ntsakula dyambu ri lo hosi!

3.6.4
ku rhiya va kala va ku go!
(3)

(3) 

(3)

(3)

3.7
Loko vanhu va ha ku fika va tshama endhawini yin’wana va vuriwa hi vito rihi?

3.8
Tirhisa marito xakela na mintsonga eka swivulwa ku kombisa leswaku u twisisa tinhlamuselo ta wona.

3.9
Tsala rito ro vula leswi: ku dlaya hinkwato ti hela.

3.10
Tsala rito rin’wana leri vulaka “ku phikela”

3.11
Vanhu lava va rhwalaka tinhonga ni matlhari va ya enhoveni ku ya dlaya swiharhi va vuriwa yini?
(2)

(4)

(2)

(2)

(2)

[40]

XIVUTISO XA 4


Katsakanya ndzimana leyi nga laha henhla ka xivutiso xa 3.  Nkatsakanyo wa wena wu nga tluli mintila ya KHUME.
[20]

XIVUTISO XA 5


Xiphemu lexi leti byariweke laha ndzimaneni i ribumabumeri.  Eka swivulwa leswi landzelaka tirhisa marito lawa ya angiweke ku vumba mabumabumeri:

5.1 Mbyana (ribungu) a hi ku saseka.

5.2 Magezi u biwile hi vafana (nharhu)

5.3 Mihandzu (-mbisi) yi onha meno.

5.4 Vafana (-n’wana) va tsutsumile.

5.5
N’anga (tlhariheke) i dzwavi.
[10]

XIVUTISO XA 6




6.1
Marito lawa ya landzelaka i mafana-peletwa, vumba swivulwa SWIMBIRHI hi 
rin’wana na rin’wana ra wona ku komba tinhlamuselo to hambana:

6.1.1 tshuka

6.1.2
sala
4x2=(8)

6.2
Tirhisa marito lawa xopela na tshetshile eka swivulwa ku kombisa leswaku u twisisa tinhlamuselo ta wona.  Swivulwa swa wena swi nga fani ni leswi nga laha ndzimaneni.
(4)

[12]

XIVUTISO XA 7




Yisa swivulwa leswi eka nkarhi lowu taka.

7.1 Vafundhisi lavo basa na vona va fikile va karhatiwa hi swiharhi leswi.

7.2 Va ringetile ku huma tsima va ya hlota lomu mabakweni ni le nhoveni.

7.3
Vanhu va tshetshile tindhawu to tala va rima masimu.
[6]

XIVUTISO XA 8




Eka pharagirafu ya vunharhu rito hikuva i rihlanganisi, kutani siva swivandla leswi ahlameke hi mahlanganisi:

8.1 A a tile, ______ a nga n’wi kumangi.

8.2 Xikolo xi ta pfala ______ hi ta ya eku wiseni.

8.3 Va fikile va n’wi kuma, ______ va famba na yena ehosini.

8.4 _____ vo ndzi londza, mali ya vona va nge yi kumi.

8.5 Ndzi ku tshamele malembe lawa hinkwawo, _____ wena a wo tlanga hi mina.

8.6 ______ u famba na hina, hi ta ku pfuna.

8.7
______ mpfula yi ta na swi tikombile ____ a ku ri ni mapapa ya timbvumi.
8x2=[16]

XIVUTISO XA 9


Hlaya swivuriso leswi landzelaka na tinhlamuselo ta kona kutani u hlamusela leswaku a wu ta swi tirhisa loko swi te yini.  Tlhela u swi tirhisa eka swivulwa.

9.1 Xisola hosi, sola u sukile.

– Loyi a solaka hosi, kasi wa ha fumiwa hi yona, o ta karhatiwa.

9.2 Mbanga ya wanuna a yi hlekiwi.

– Munhu loyi a weriwaka hi khombo, kasi u tirhile hi mbilu yo leha a nga hlekiwi.

9.3 Ku nyika i ku hayeka, ku tsona i ku cukumeta.

– Loko u nyika hi tintswalo, na wena u ta nyikiwa loko u pfumala, kasi loko u tsona vanhu na wena u ta tsoniwa loko u pfumala.

9.4 Mbhuri a yi tiveleki.

– Munhu wo lulama a nga tali ku tekeriwa hi vana va yena eku lulameni ka yena.

NTSENGO:
[16]

